
Muniproktam Rudramantrajapopadesham

முநிப்ரோக்தம் ருத்³ரமந்த்ரஜபோபதே³ஶம்

(ஶிவரஹஸ்யாந்தர்க³தே பீ⁴மாக்²யே)
முநிருவாச ।
ஶ்ரீருத்³ரமந்த்ராந்ப்ரஜபந்நியதம் ப⁴ஸ்மதா⁴ர்யபி ।
ருத்³ரமந்த்ராந் ஜபந்விப்ரோ த⁴யாயேத்³தே³வமுமாபதிம் ॥ 1॥
வேதா³நாம் மத்⁴யக³ம்(க:³)ஸாக்ஷாத்³யஜுஷாம் மத்⁴யக³ம்(க:³) பரம்(ர:) ।
ஶதஶாகா²தம்(ஸ்)த்வேதத்³ருத்³ரமந்த்ர: ஶிவப்ரிய:॥ 2॥
ருத்³ரப்ரியகரம்(ர:)ஸாக்ஷாத்³ருத்³ரமந்த்ரம்(த்ர:) ஶ்ருதி:ஶ்ருதம் ।
ருத்³ராத்⁴யாயார்த²விஜ்ஞாநீ பதா³ர்த²ஜ்ஞாநவாந்நர:॥ 3॥
நமோऽந்தேந ஶிவம் த்⁴யாயந்ஸர்வபாபை: ப்ரமுச்யதே ।
நமோऽந்தேந ச தத்³ரூபதா⁴ரீ ஶிவாய ஏவ ஹி ॥ 4॥
த்⁴யாயந்மஹேஶம் தத்³ரூபம் பதீநாம் பரமேஶ்வரம் (பதிமீஶ்வரம்) ।
ஸர்வேஷாமப்யுமாகாந்தம் நிதாந்தம் ஶாந்தமவ்யயம் ॥ 5॥
ருத்³ராத்⁴யாயக³தைர்மந்த்ரைர்நமோऽந்தைருப⁴யைரபி ।
ஏகத்³வித்ரிநமஸ்காரைர்த்⁴யாயேத்³தே³வம் பிநாகிநம் ॥ 6॥
ஸர்வதே³வாதி⁴தே³வேஶம் விஶ்வேஶம் ருத்³ரஸூக்தத: ।
த்⁴யாயந்மந்த்ராஞ்ஜபேத்³ருத்³ராம்ஸ்தத்தத³ர்தா²வபோ³த⁴த:॥ 7॥
ஶ்ரீருத்³ரமந்த்ரம் ப்ரஜபேத்³ப⁴ஸ்மதா⁴ரணபூர்வகம் ।
ப⁴ஸ்மதா⁴ர்யதி⁴காரீ ச ததா² ருத்³ராக்ஷதா⁴ர்யபி ॥ 8॥
ருத்³ராத்⁴யாயஜபே யோக்³யாஸ்த ஏவ பு⁴வநே த்³விஜா: ।
நாந்யபுண்ட்³ரத⁴ரா:ஸர்வே நாதி⁴காரிண ஏவ ஹி ॥ 9॥
ப்ரத்யுதோ ருத்³ரமந்த்ராம்ஶ்ச ப்ரஜபந் பாபபா⁴க்³ப⁴வேத் ।
(ப்ரத்யுத ப்ரஜபந்நுத்³ரமந்த்ராம்ஶ்ச பாபபா⁴க்³ப⁴வேத்) ।
யஸ்து ருத்³ராஞ்ஜபேந்நித்யம் த்⁴யாயமாநோ மஹேஶ்வரம் ॥ 10॥

ஸர்வபாபவிஶுத்³தா⁴த்மா ஶிவத்வமுபக³ச்ச²தி ॥ 11॥
ஸ்தேயம் க்ரு’த்வா ப்³ரஹ்மஹத்யாம் ச க்ரு’த்வா
மத்³யம் பீத்வா கு³ருதா³ராம்ஶ்ச க³த்வா ।
ப⁴ஸ்மச²ந்நோ ப⁴ஸ்மஶய்யாம் ஶயாநோ
ருத்³ரத்⁴யாயீ முச்யதே ஸர்வபாபை:॥ 12॥
ஏகவாரம் ஜபந் ருத்³ரம் பாபைர்முக்தோ ப⁴விஷ்யதி ।
த்³விவாரம் ச ப்ரஜப்யைவ ருத்³ரம் த்⁴யாயந்மஹேஶ்வரம் ॥ 13॥
கா³ணபத்யமவாப்நோதி ஶிவஸ்ய பரமாத்மந: ।
த்ரு’தீயவாரம் ப்ரபஞ்சி²வே ஸம்லீயதே ஸதா³॥ 14॥
ஏகாத³ஶாநுவாரம் யோ ருத்³ரமந்த்ரம் ஜபேத்³பு³த: ⁴ (த்³விஜ:) ।
ஶம் ச மே இத்யாதி³ ச ஜபந் க்ரமாதே³காத³ஶாவ்ரு’தம் ॥ 15॥
ஜபால்லிங்கே³ऽபி⁴ஷேகோ(காத்)வை ஶம்போ:⁴ ப்ரியதமோ மத: ।
வஸ்த்ரபூதேந தோயேந அவிச்சி²ந்நாம் ப்ரகல்பயேத் ॥ 16॥
தா⁴ராம் ப்ரீத்யா ப்ரகல்பேத ஶிவலிங்கே³ த்³விஜோத்தம: ।
ஜபாத³ப்யுத்தம: ஸேக:ஶ்ரீருத்³ராத்⁴யாயபூர்வக:॥ 17॥
ஜபாத்³த³ஶகு³ண: ப்ரோக்தோ ஹ்யபி⁴ஷேகோ மஹேஶிது: ।
சந்த³நைர்பி³ல்வபத்ரைஶ்ச பூஜயேதி³ந்து³ஶேக²ரம் ॥ 18॥
ருத்³ரை:ஸ்துவீத தே³வேஶம் ஸாம்ப³ம் ஸம்ஸாரபே⁴ஷஜம் ।
ஸ்துத்வா ருத்³ரைர்மஹாதே³வ ஸந்நிதௌ⁴ க³ணபோ ப⁴வேத் ॥ 19॥
ருத்³ரைர்ஹோமம் ப்ரகுர்வீத சருணாமது⁴ஸர்பிஷா ।
நாமபி⁴ர்தே³வதே³வஸ்ய ஸ்வாஹாந்தைஶ்ச ப்ரு’த²க் ப்ரு’த²க் ॥ 20॥
க்³ரஹாரிஷ்டே ஸமுத்பந்நே உத்பாதே க்ஷ்மாதி³கம்பநே ।
தே³ஶோபஸர்கே³ து³ர்பு⁴க்ஷே ராஜசோராத்³யுபத்³ரவே ॥ 21॥
ப்ரஜாபஶும்ரு’தௌ சாபி ஜபஹோமார்சநம் சரேத் ।
ருத்³ரைர்மந்த்ரைரயுதஶோ த்⁴யாயந்தே³வம் பிநாகிநம் ॥ 22॥
ப்³ராஹ்மணை: ஶாம்ப⁴வைரேவ ப⁴ஸ்மருத்³ராக்ஷதா⁴ரிபி: ⁴ ।
காரயேத்³விதி⁴வத்³ராஜா த⁴நாட்⁴யோ வாபி கஶ்சந ॥ 23॥
கா³வோ பூ⁴மிர்ஹிரண்யாத்³யா: ப்ரதே³யா: ஶக்திஸாரத: ।

ஶாம்ப⁴வேப்⁴ய:ஸதா³ ரோக³தாபபாபை: ப்ரமுச்யதே ॥ 24॥
ருத்³ரமந்த்ரஜபே யோக்³யா: ஶாம்ப⁴வா ஏவ கேவலம் ।
அதிருத்³ரவிதா⁴நம் வா மஹாருத்³ரமதா²பி வா ॥ 25॥
குர்யாத்ஸர்வோபஸர்கே³ப்⁴யோ ந ப⁴யம் ஜாயதே க்வசித் ।
க்⁴ரு’ததா⁴ராம் பாதயேதாவிச்சி²ந்நாம் ருத்³ரமந்த்ரத:॥ 26॥
வஹ்நௌ குண்டே³ ஶிவம் த்⁴யாத்வா ஶாம்ப⁴வாஷ்டோத்தரை: ஶதை: ।
ஏகாத³ஶாநுவ்ரு’த்த்யைவம் மண்ட³லம் த⁴நதா⁴ந்யவாந் ॥ 27॥
முக்த: ஶிவமயோ பூ⁴யாத³காம: காமவாந் யதி³ ।
ஸர்வகாமாநவாப்நோதி வத்ஸராந்தே ந ஸம்ஶய:॥ 28॥
கோ³ஷ்டே² வாபி நதீ³ரீதே ருத்³ரக்ஷேத்ரே ஶதோத்தரம் ।
ஜப்யைவ கர்ம க்ரு’த்வாபி ப²லம் விந்தே³த்³த³ஶோத்தரம் ॥ 29॥
க்ஷீராபி⁴ஷேகம் லிங்கே³ து ருத்³ரமந்த்ரை:ஸமாசரேத் ।
ந பூ⁴யஸ்ஸ்தந்யபோ மாதுர்ப⁴விஷ்யதி ந ஸம்ஶய:॥ 30॥
யோ ருத்³ரே வா நமஸ்காரம் ப்ரத³க்ஷிணமதா²பி வா ।
குர்யாச்சி²வாலயே ஶம்போ: ⁴ ஸந்நிதௌ⁴ ஸ து முக்திபா⁴க் ॥ 31॥
ருத்³ரமந்த்ரை: ஶூலிநம் ய:ஸ்துவந்நர்தநமாசரேத் ।
ஸ ஶம்போ⁴ர்க³ணபோ பூ⁴யாத்³வத்ஸரேண ந ஸம்ஶய:॥ 32॥
அவிமுக்தே ஶிவக்ஷேத்ரேஷ்வந்யேஷ்வபி யதா² ப³லம் ।
ருத்³ரம் ஜபந்ப்ரமுச்யேத பாபேப்⁴யோ நாத்ர ஸம்ஶய:॥ 33॥
யோ பி³ல்வமூலே ருத்³ராம்ஶ்ச ஜபேத்³த்⁴யாயந்மஹேஶ்வரம் ।
ஸ கோடிருத்³ரஸாம்யஸ்ய ப²லம் லப்³த்⁴வா விமுச்யதே ॥ 34॥
ஜாபா³லா ஆமநந்த்யேவ மஹிமாம் ருத்³ரஜாபிந: ।
கிம் ஜப்யேநாம்ரு’தமிதி ருத்³ரைரேவேதி ஸா ஶ்ருதி:॥ 35॥
யதிஶ்ச ப்ரஜபேந்நித்யம் வநே வர்ணீ க்³ரு’ஹீ ததா² ।
யாவந்நமோऽந்தம் து யதேரந்யே து க்³ரு’ஹமேதி⁴ந:॥ 36॥
யத்ர ஸ்தி²தோ ருத்³ரஜாபீ தத்ர ஶம்பு: ⁴ ஸ்தி²த:ஸதா³ ।
தஸ்மை த³த்தம் ஶாம்ப⁴வாய த³த்தம் தச்ச²ம்ப⁴வே ஸதா³॥ 37॥

கா³ம் பூ⁴மிமத² வாஸோ வா த⁴நம் தா⁴ந்யம் ஹிரண்யகம் ।
த³த்வா ஶிவப்ரஸாத³ஸ்ய பாத்ரம் ஶ்ரீருத்³ரஜாபிநே ॥ 38॥
ஏகவாரம் ஜபந்ருத்³ரம் தத்³க்³ராமே ஶாந்திம்ரு’ச்ச²தி ।
க்³ராமே அஸ்மிந்நநாதுரமிதி மந்த்ரார்த²பாரக:³॥ 39॥
ஶதவாரம் து நக³ரே புரேऽயுதஜபாத்³ப⁴வேத் ।
தத்ரஸ்தா²நாம் ஶுப⁴ம் பூ⁴யாத்³யத்ர ருத்³ரஜபோ ப⁴வேத் ॥ 40॥
கும்ப⁴ம் ஸம்ஸ்ப்ரு’ஶ்ய யோ ருத்³ரம் ஸோத³கம் ப்ரஜபந் த்³விஜ: ।
ஸ்நாபயேச்சாபி ரோகா³ர்த்தம் ரோகீ³ ரோகை:³ ப்ரமுச்யதே ॥ 41॥
வந்த்⁴யா குமாரம் ஸூதே சாதீவ ப்ரேமாஸ்பத³ம் ஸ்தி²ரம் ।
ஏவம் ரஹஸ்யமநக⁴ம் ஶதருத்³ரமந்த்ர-
ஜாப்யாபி⁴ஷேகநியமை: ஶிவபூஜநேந ।
தஸ்மை ப்ரஸீத³தி ஸதா³ ஶஶிக²ண்ட³மௌலி-

ராக²ண்ட³லாஜஹரிவந்தி³தபாத³பீட:²॥ 43॥
ருத்³ராத்⁴யாயஜபாநுரக்தஹ்ரு’த³யா ருத்³ராக்ஷப⁴ஸ்மாத³ரா
ஜப்த்வா வாப்யஷிச்ய வா ஶஶிமஹாசூடோ³ருலிங்க³ம் ஸதா³ ।
மூடோ⁴ வாப்யத²பண்டி³தோ யதிவரோ பூ⁴யாச்சி²வாக்³ரேஸரோ
விஷ்ணுப்³ரஹ்மமருத்³க³ணார்சிதபதோ³ நந்தீ³ஶதுல்யோ க³ண:॥ 44॥
॥ இதி ஶிவரஹஸ்யாந்தர்க³தே ரு’ஷிகஶ்யபப்ரோக்தம் ருத்³ராக்ஷமஹிமாவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் । பீ⁴மாக்²ய:அஷ்டமாம்ஶ: । அத்⁴யாய: 12 । 1-44॥

- .. shrIshivarahasyam . bhImAkhyaH aShTamAMshaH . adhyAyaH 12 . 1-44..

Notes:

Muniமுநி delivers Upadeśaஉபதே³ஶ about themerits of RudraMantra Japaருத்³ர மந்த்ர
ஜப, especially Rudrādhyāya Japa ருத்³ராத்⁴யாய ஜப.

Proofread by Ruma Dewan

